
REPUBLIKA E KOSOVËS/REPUBLIKA KOSOVA/ REPUBLIC OF KOSOVO
QEVERIA E KOSOVËS / VLADA KOSOVA /GOVERNMENT OF KOSOVA 

MINISTRIA E BUJQËSISË, PYLLTARISË DHE ZHVILLIMIT RURAL

MINISTARSTVO POLJOPRIVREDE, ŠUMARSTVA I RURALNOG RAZVOJA

MINISTRY OF AGRICULTURE, FORESTRY AND RURAL DEVELOPMENT
Bazuar në: neni 1.3 pika (d) të Rregullores së UNMIK-ut Nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë dhe nenit  46.2, të Ligjit për Gjuetinë, shpallur me Rregulloren e UNMIK-ut Nr. 2006/41, të datës 11.08.2006;

Ministri i Ministrisë së Bujqësisë, Pylltarisë dhe Zhvillimit Rural, 

Miraton :
UDHËZIM ADMINISTRATIV  NR. 01/ 2008                                                                                                                                     

 PËR SHËRBIMIN E ROJËS SË GJUETISË

Neni 1
Qëllimi

Qëllimi i këtij Udhëzimi Administrativ është përcaktimi i kritereve për organizimin e shërbimit të Rojës së Gjuetisë në vendgjueti, si: detyrat dhe përgjegjësitë, përgatitja shkollore, kartela identifikuese, shenja identifikuese,  përdorimi i armës dhe uniforma.                                                             
Neni 2
Mbrojtja e kafshëve të egra bëhet me qëllim të respektimit të ekosistemit, mbrojtjes  adekuate të llojeve autoktone, sigurimi i mirëqenës së tyre në krijimin e kushteve, për kultivim, shumim dhe shfrytëzim të qëndrueshëm të tyre.

Neni 3
3.1
Menaxhuesi i vendgjuetive është i obliguar të organizoj shërbimin e rojës së vendgjuetisë (punësimin e tyre), për mbrojtjen e vendgjuetive dhe kafshëve të egra nga gjuetia dhe veprimet tjera ilegale, në harmoni me kriteret e këtij Udhëzimi Administrativ dhe me planet menaxhuese.
3.2
Menaxhuesit e vendgjuetive duhet t’i pajisin rojet e tyre me armë gjuetie dhe mjete komunikimi.
3.3
Rojet e gjuetisë duhet të mbajnë kartelën identifikuese, shenjën dhe  uniformën derisa janë në shërbim të detyrës. 

DETYRAT DHE PËRGJEGJËSITË

                                                                 Neni 4                                                             

4.1
Detyrat dhe përgjegjësitë e rojës së gjuetisë janë të përcaktuara me nenin 46, paragrafi 46.1. të Ligjit mbi Gjuetinë.
4.2
Roja e gjuetisë në kryerjen e detyrës së vet mund ta shfrytëzoj armën e gjuetisë për zbatimin e Udhëzimeve dhe planeve menaxhuese, përkatsisht të programit të kultivimit të kafshëve të egra, e në pajtim me dispozitat e Ligjit mbi Gjuetinë, Ligjit mbi armët dhe akteve tjera nënligjore të nxjerra nga Ligji i Gjuetisë. 
                                                                 Neni 5
Shërbimi i rojës së gjuetisë bëhet në harmonizim me planet menaxhuese dhe me programin e kultivimit të kafshëve të egra,  varësisht nga  madhësia, konfiguracioni dhe  lloji i vendgjuetisë. 

PËRGATITJA SHKOLLORE E ROJËS SË GJUETISË
                                                                  Neni 6
Roja e  gjuetisë duhet të ketë përgatitjen e mesme shkollore, dhe duhet t’i plotësojë edhe  këto kushte:
a) të ketë aftësi të plotë fizike dhe psikike ,

b) të njoh detyrat dhe përgjegjësitë e rojës së gjuetisë,

c) të jetë i aftësuar për kryerjen e shërbimit të gjuetisë,
d) të ketë të dhënë provimin për gjuetar dhe
e) ti plotësoj kushtet për mbajtjen dhe bartjen e armës së gjuetisë.
FORMULARI I KARTELËS IDENTIFIKUESE TË ROJËS SË GJUETISË
                                                                     Neni 7
7.1
Roja e gjuetisë duhet të ketë kartelën e identifikimit dhe shenjën me të cilat dëshmon identitetin për roje gjuetie.

7.2
Roja e gjuetisë në shërbim është i obliguar ta tregoj kartelën e identifikimit, me kërkesë  të palës, inspektorit, policisë dhe personave tjerë zyrtar.
7.3
Kartela identifikuese e rojës së gjuetisë duhet të jetë standarde dhe të përmbajë të dhënat e llojit të vendgjuetisë sipas pronësisë (private, e përbashkët dhe e rëndësisë së veçantë).
                                                                     Neni 8
8.1
Formulari i kartelës së identifikimit përmbanë:

a) në pjesën e përparme:

(i) në pjesën e epërme të majtë hapsira për fotografi e dimensionit 40 x 30 mm ,
(ii) në pjesën e epërme të djathtë hapësira për regjistrimin e numrit dhe emërtimit të vendgjuetisë dhe menaxhuesit të vendgjuetisë,
(iii) në pjesën e mesme shkrimi: “KARTELA IDENTIFIKUESE E ROJËS SË GJUETISË” dhe numri i kartelës,
(iv) në pjesën e poshtme hapësira për regjistrimin e emrit, mbiemrit, data e lindjes, adresa, data e lëshimit, afati i vlefshmërisë dhe nënshkrimi i personit përgjegjës për lëshim,
b) në pjesën e prapme:

(i) përshkrimi i detyrave dhe përgjegjësive të rojës së gjuetisë, nga neni 46, paragrafi 46.1. i Ligjit mbi Gjuetinë. 

8.2
Formulari i kartelës identifikuese është i bashkangjitur këtij Udhëzimi Administrativ dhe është pjesë përbërëse e tij.
SHENJA E ROJËS SË GJUETISË
Neni 9
9.1
Shenja e rojës së gjuetisë duhet të jetë shenjë tradicionale historike e rojës së gjuetisë, duhet të jetë e punuar nga bakri, zinku ose argjendi, e shtypur e vrimëzuar, dhe të jetë e  formës rrumbullake me dimension rreth 50,0 mm.
9.2
Shenja duhet të përmbajë : 

a) Ornament Kosovar, nga ana e majtë dhe e djathtë,
b) Në pjesën e epërme të shenjës të jetë e shkruar “ROJA E GJUETISË” ,
c) Në mes të shenjës të jenë kafshë të egra autoktone, si: dhia e egër, rrëqebulli, fellanza e fushës, ketri, dhe gjuetari,
d) shiritin në të cilin është i shkruar numri serik i shenjës në pjesën e poshtme.

9.3
Forma dhe përmbajtja e shenjës së rojës së gjuetisë duhet të jetë e njëjtë për të gjitha rojet e vendgjuetive në Kosovë, përveç numrit serik. 
                                                                Neni 10
10.1
Rojet e gjuetisë gjatë shërbimit të tyre, janë të obliguar të bartin kartelën identifikuese dhe shenjën e rojës së gjuetisë.

10.2
Nëse pushon e drejta e punës, roja e gjuetisë është i obliguar që menjëherë pas pranimit të vendimit mbi ndërprerjen e marrëdhënies së punës, të dorëzoi kartelën e identifikimit dhe shenjën e rojës së gjuetisë menaxhuesit të vendgjuetisë.

10.3
Roja e gjuetisë është i obliguar t’i dorëzoi edhe pajisjet tjera me të cilat ka qenë i ngarkuar, siç është: uniforma, arma zyrtare, mjetet e komunikimit, etj.
                                                                  Neni 11
11.1
Kartelën identifikuese dhe shenjën e rojës së gjuetisë e lëshon Federata e Gjuetarëve të Kosovës, me kërkesën e menaxhuesit të vendgjuetisë dhe pëlqimin paraprak të MBPZHR - Departamentit të Pylltarisë.
11.2
Kartela identifikuese dhe shenja e rojës së gjuetisë duhet të jetë e punuar konform të dhënave dhe përshkrimit, duke u bazuar në nenin 8 dhe 9 të këtij Udhëzimi Administrativ.

11.3
Me kërkesën nga paragrafi 1 i këtij neni, menaxhuesi i vendgjuetisë është i obliguar të bashkangjes :

a) kopjen e kontratës mbi koncesionin ose marrjen me qira,
b) të dhënat mbi rojën e gjuetisë për të cilin  paraqitet kërkesa,
c) kopja e lejes për mbajtjen dhe bartjen e armës së gjuetisë, 
d) certifikatën për provimin e dhënë të gjuetisë,

e) certifikatën për të aftësuarit për roje gjuetie dhe
f) dy fotografi identike të rojës së gjuetisë me dimension 40 x 30 mm.

                                                                  Neni 12 
12.1
Evidencën për lëshimin e kartelave identifikuese dhe shenjave të rojës së gjuetisë e mbanë menaxhuesi i vendgjuetisë dhe Federata e Gjuetarëve të Kosovës, varësisht nga përgjegjësia dhe lloji i pronësisë së vendgjuetive, ku duhet të njoftohet edhe  MBPZHR-Departamenti i Pylltarisë.
12.2
Evidenca nga paragrafi 1 i këtij neni përmban:

a) emrin, mbiemrin,  dhe adresën e rojës së gjuetisë,

b) numrin dhe emërtimin e vendgjuetisë në të cilin roja e gjuetisë e kryen detyrën,
c) të dhënat mbi menaxhuesin e vendgjuetisë në të cilin roja e gjuetisë e kryen detyrën,
d) numrin regjistrues të kartelës identifikuese dhe numrin serik të  shenjës së gjuetisë,
e) datën e lëshimit,
f) afatin e vlefshmërisë,
g) datën e skadimit,
h) rubrikën për vërejtje,
i) nënshkrimi i menaxhuesit të vendgjuetisë dhe të personit përgjegjës  për lëshim.

                                                                    Neni 13
13.1
Afati i vlefshmërisë së kartelës identifikuese dhe i shenjës së rojës së gjuetisë, nuk mund të jetë më i gjatë se sa vlefshmëria e kontratës mbi marrëdhënien e punës.
13.2
Pas kalimit të afatit të vlefshmërisë apo pas ndërprerjes së kryerjes së detyrës, menaxhuesi i vendgjuetisë është i obliguar që t´ia kthej Federatës së Gjuetarëve të Kosovës,  kartelën identifikuese dhe shenjën në një afat sa më të shkurtër.
                                                                    Neni 14
14.1
Roja e gjuetisë i cili e humbë kartelën identifikuese apo edhe shenjën, ose në ndonjë mënyrë tjetër mbetet pa to, është i obliguar që për këtë menjëherë ta informoi menaxhuesin e vendgjuetisë.
14.2
Kartela apo shenja e re do të lëshohet pasi që në “gazetën zyrtare” shpallet  se  kartela apo shenja e humbur nuk vlen.
MBAJTJA, PËRDORIMI I ARMËS DHE UNIFORMA
                                                                     Neni 15
15.1
Menaxhuesit e vendgjuetive duhet t’i pajisin rojet e tyre me armë gjuetie sipas Ligjit për armët dhe mbajtjen e tyre.
15.2
Përcaktimin e llojit të armës, mbajtjen dhe përdorimin e saj dhe evidencën e ngarkimit me armë dhe municion e mban menaxhuesi i vendgjuetisë konform legjislacionit në fuqi.
Neni 16
Roja e gjuetisë ka për obligim, që :
a) armën dhe municionin ta bartë vetëm gjatë orarit të përcaktuar nga menaxhuesi i vendgjuetisë,

b) arma ndalohet rreptësishtë të përdoret në vende publike, dhe në ato vende ku mund të rrezikon shëndetin dhe jetën e personave të tretë,
c) armën dhe municionin ta ruaj dhe mirëmbaj me kujdes, gjithashtu arma mos ti jepet personave të tretë jo kompetent.
Neni 17
17.1
Roja e gjuetisë gjatë kryerjes së shërbimit është i obliguar të mbajë uniformën zyrtare.
17.2
Kërkesën për pajisje me uniformë të rojeve të gjuetisë e bën menaxhuesi i vendgjuetisë.
17.3
Forma, ngjyra dhe kohëzgjatja e uniformës zyrtare të rojës së gjuetisë, përcaktohet nga Federata e Gjuetarëve të Kosovës, me pëlqimin paraprak të MBPZHR – Departamentit të Pylltarisë, dhe duhet të jetë unike në tërë territorin e Kosovës.                                                               

                                                                  Neni 18
Menaxhuesit e vendgjuetive janë të obliguar që ta harmonizojnë veprimtarinë e vet në aspektin e shërbimit të rojës së gjuetisë me planet e tyre menaxhuese.
                                                                   Neni 19                                                                                                                                                 
Ky  Udhëzim Administrativ hynë në fuqi ditën e nënshkrimit.  
Prishtinë : 03.03. 2008                                                              Ministri, i Ministrisë së Bujqësisë,

                                                                                       Pylltarisë dhe Zhvillimit Rrural.                                                                               

                                                                                      _________________

                                                                                /Idriz Vehapi/

	FOTOGRAFIA


    Numri  dhe emërtimi i vendgjuetisë:____________
    _________________________________________                                                                     
    Menaxhuesi i Vendgjuetisë : ___________________
 ________________________________________________________________

KARTELA IDENTIFIKUESE E ROJËS SË GJUETISË Nr. ____________
Emëri dhe mbiemëri: ______________________data e lindjes_______________
Adresa e banimit:__________________________________________________

Data e lëshimit:________________Afati i vlerëshmërisë___________________

Nënshkrimi i personit përgjegjës:______________________________________

Në bazë të nenit 46, paragrafi 46.1 i Ligjit të Gjuetisë Nr.02/L-53, roja e gjahut ka këto detyra dhe përgjegjësi :
a) heton shkeljet e mundshme të këtij Ligji, akteve nënligjore të nxjerrura sipas tij ose rregullave të vendgjuetisë, në bashkëpunim me autoritetet përkatëse,
b) ndalon personat që posedojnë pajime për gjueti, qenë të gjahut, kafshë gjahu, ose trofe në ose afër vendgjuetisë, i legjitimon dhe kërkon t’i tregojnë dokumentet që i autorizojnë ata persona që gjuajnë,
c) ndalon dhe identifikon personat për të cilët roja me arsye dyshon se janë duke bërë shkelje të këtij ligji, akteve nënligjore të nxjerrura sipas tij ose rregullave të vendgjuetisë,
d) ndalon dhe kontrollon automjetet dhe mjetet tjera të transportit nëse me arsye dyshon se janë përdorur në shkelje të këtij ligji,akteve nënligjore të nxjerrura sipas tij ose rregullave të vendgjuetisë,
e) konfiskon përkohësisht kafshën e gjuajtur,trofetë, dhe paisjet e gjuetisë për të cilat roja me arsye dyshon se janë përfshirë në shkelje të këtij ligji, akteve nënligjore të nxjerrura sipas tij ose rregullave të vendgjuetisë dhe ato ia dorëzon policisë,
f) pengon shkatërrimin e vendbanimeve të kafshëve dhe të vegjëlve të tyre,shtrofullave,çerdheve, dhe vezëve,

g) vret kafshën e egër të plagosur rënd ose sëmurë,
h) lajmëron menjëherë menaxhuesin e vendgjuetisë dhe Shërbimin Veterinar për paraqitjen e ndonjë sëmundje apo ngordhjen e kafshës së egër apo kafshës tjetër dhe për rrezikun e drejtpërdrejtë nga fatkeqësitë elementare,
i) informon menaxhuesin e vendgjuetisë dhe organin kompetent për gjueti të kundërligjshme.

.

